მივლინების ანგარიში

საზოგადოებრივი ჯანმრთელობის ნაციონალური ინსტიტუტების საერთაშორისო ასოციაციის (IANPHI)  ყოველწლიური  შეხვედრა  
2019 წლის  3 – 6 დეკემბერი  
ეთიოპია, ადის-აბება


2019  წლის  3 – 6 დეკემბერს  ეთიოპიაში, ქალაქ ადის-აბებაში  ჩატარდა საზოგადოებრივი ჯანმრთელობის ნაციონალური ინსტიტუტების საერთაშორისო ასოციაციის (International Association of National Public Health Institutes (IANPHI)  ყოველწლიური  შეხვედრა.  მიწვეული გახლდით აღნიშნულ ღონისძიებაში მონაწილეობის მისაღებად. შეხვედრას ესწრებოდა  ასოციაციის წევრი ქვეყნების 100–მდე ინსტიტუტის  დირექტორი ან მათ მიერ დელეგირებული პირი. 

საზოგადოებრივი ჯანმრთელობის ნაციონალური ინსტიტუტების საერთაშორისო ასოციაცია შეიქმნა 2006 წელს.  მას აქვს სამი წარმომადგენლობითი ოფისი სამხრეთ ამერიკაში, აფრიკასა და ევროპაში. ასოციაციაში გაერთიანებულია 109 წევრი ორგანიზაცია 95 ქვეყნიდან და  ის დახმარებას უწევს  5 მილიარდზე მეტ ადამიანს ექვს კონტინენტზე. ასოციაცია  ერთმანეთთან აკავშირებს და  დახმარებას უწევს საზოგადოებრივი ჯანმრთელობის საკითხებზე პასუხისმგებელ სახელმწიფო დაწესებულებებს. 2006 წლიდან ასოციაციის ინვესტიციების შედეგად მნიშვნელოვნად გაძლიერდა 45 ქვეყნის შესაძლებლობები საზოგადოებრივი ჯანმრთელობის სფეროში. 73 წარმატებული პროექტი განხორციელდა 45 ქვეყანაში. IANPHI ეხმარება ქვეყნებს ეროვნული პოტენციალის გაძლიერებაში საზოგადოებრივი ჯანმრთელობის ისეთ საფრთხეებზე რეაგირების კუთხით როგორიცაა ებოლა, გრიპი, ტუბერკულოზი, აივ შიდსი,  არაგადამდები დაავადებები და ა.შ.  
ასოციაციის მისია: ხელი შეუწყოს გლობალური საზოგადოებრივი ჯანმრთელობის შესაძლებლობების გაძლიერებას ნაციონალური საზოგადოებრივი ჯანმრთელობის ინსტიტუტების ერთმანეთთან დაკავშირებითა და მათი ტრანსფორმაციით. 
ასოციაცია ფინანსდება  Bill and Melinda Gates Foundation, the Rockefeller Foundation, HDR Architects, სხვა დონორი ორგანიზაციების გრანტებით და ასევე საწევრო შენატანებით.  
2016 წელს აღინიშნა ასოციაციის დაარსების 10 წლისთავი. ეს ათი წელი იყო ინსტიტუციების დაახლოების, შემოქმედებითი მუშაობის და საზოგადოებრივი ჯანმრთელობის ინსტიტუტების ტრანსფორმაციის პერიოდი. დაიწყო ახალი დეკადა უფრო დიდი გამოცდილებით და ახალი გამოწვევებით.  
დაავადებათა კონტროლისა და საზოგადოებრივი ჯანმრთელობის ეროვნული ცენტრი  საზოგადოებრივი ჯანმრთელობის ნაციონალური ინსტიტუტების საერთაშორისო ასოციაციაში გაწევრიანდა  2014 წელს. ასოციაციის შეხვედრები ტარდება ყოველწლიურად. 2014 წლიდან ყოველწლიური შეხვედრები ჩატარდა მარაკეშში (მაროკო), პარიზში (საფრანგეთი), შანხაიში (ჩინეთი), რომში (იტალია), ლონდონში (ინგლისი) და წელს ადის-აბებაში (ეთიოპია). აღნიშნული შეხვედრების მუშაობაში მივიღე მონაწილეობა დაავადებათა კონტროლისა და საზოგადოებრივი ჯანმრთელობის ეროვნული ცენტრის სახელით. 
ადის-აბებაში IANPHI – ის ყოველწლიურ  შეხვედრას  უმასპინძლა ეთიოპიის საზოგადოებრივი ჯანმრთელობის ინსტიტუტმა (Ethiopian Public Health Institute) და აფრიკის დაავადებთა კონტროლის ცენტრმა. შეხვედრა გაიმართა აფრიკის კავშირის შენობაში (African Union). შეხვედრის მუშაობაში მონაწილეობა მიიღო ასოციაციის 100-ზე მეტმა წევრმა, პარტნიორმა და სხვადასხვა ორგანიზაციის წარმომადგენელმა.  

შეხვედრაზე განხილულ იქნა შემდეგი საკითხები: 

აფრიკაში 2017-2019 წლებში საზოგადოებრივი ჯანმრთელობის ნაციონალური ინსტიტუტების (NPHI) განვითარებისა და გაძლიერების პერსპექტივები; NPHI - ის შესაძლებლობების გაძლიერების  საპილოტე მიდგომები -  ეროვნული პასუხისმგებლობის განმტკიცება და მზადყოფნა ჯანმრთელობის გლობალური უსაფრთხოების  გაძლიერებაზე (SNAP-GHS); ინტერსექტორული თანამშრომლობა დაავადებათა პრევენციისა და ჯანმრთელობის ხელშეწყობის მიზნით - როგორ მუშაობენ NPHI - ები  დაინტერესებულ მხარეებთან?; სიმსუქნესთან ბრძოლის სტრატეგია;  შაქრის, მარილისა და კალორიების მიღებასთან ბრძოლა: შემცირება და რეფორმირება; თამბაქოს კონტროლის გაძლიერება;  ჯანდაცვის ფრაგმენტული სისტემები: NIPH–ების როლი საყოველთაო ჯანდაცვის  სინერგიისა და ბალანსის შენარჩუნებაში, ჯანმრთელობის უსაფრთხოება და ჯანმრთელობის ხელშეწყობა; საყოველთაო ჯანდაცვა; ჯანმრთელობის კუთხით საგანგებო მდგომარეობებზე რეაგირება; მოსახლეობის ჯანმრთელობის ხელშეწყობა;   ანტიმიკრობული რეზისტენტობა - გლობალური და რეგიონული ინიციატივების პროექტები; გრიპი - 10 წელი H1N1 პანდემიის შემდეგ - ვართ კი მზად გრიპის შემდეგი პანდემიისთვის?; ბავშვთა ჯანმრთელობის და სიკვდილიანობის პრევენციის ზედამხედველობა (CHAMPS); საზოგადოებრივი ჯანმრთელობის ეროვნული ინსტიტუტის გავლენა ერის ჯანმრთელობის განვითარებაზე: ეთიოპიის გამოცდილება;   და ა.შ.

ერთ-ერთი მნიშვნელოვანი საკითხი, რომელიც შეხვედრის პროცესში იქნა განხილული იყო  - როგორ შეუძლიათ  ჯანმო-ს  და საზოგადოებრივი ჯანმრთელობის ნაციონალური ინსტიტუტების საერთაშორისო ასოციაციას (IANPHI) პარტნიორობის გზით დახმარება გაუწიონ NIPH–ებს საზოგადოებრივი ჯანდაცვის სისტემის გაძლიერების კუთხით; ამასთან დაკავშირებით შემუშავებულია ჯანმოსა და IANPHI – ის სამოქმედო გეგმის პროექტი და ჯანმოს ევროპის რეგიონის და IANPHI – ის 2020-2023 წლების თანამშრომლობის გეგმის პროექტი. ორივე დოკუმენტის პროექტი განხილულ იქნა შეხვედრაზე და გადაეგზავნათ მხარეებს კომენტარებისთვის. 


[bookmark: _GoBack]შეხვედრის მსვლელობისას მონაწილეობა მივიღე  პანელურ სხდომაში, სადაც წარვადგინე პრეზენტაცია „თამბაქოს კონტროლოს გაძლიერება საქართველოში“. მივიღე მონაწილეობა აგრეთვე დისკუსიებში. მქონდა შეხვედრები რიგი ქვეყნების საზოგადოებრივი ჯანმრთელობის წამყვანი ინსტიტუტების წარმომადგენლებთან. მათ შორის,  ეთიოპიის საზოგადოებრივი ჯანმრთელობის ინსტიტუტის, ფინეთის ჯანმრთელობისა და კეთილდღეობის ეროვნული ინსტიტუტის (THL),  ჩინეთის  დაავადებათა კონტრილისა და პრევენციის ინსტიტუტის, ინგლისის საზოგადოებრივი ჯანმრთელობის სააგენტოს (Public Health England), ნორვეგიის, ავღანეთის, უკრაინის, საფრანგეთის საზოგადოებრივი ჯანმრთელობის ეროვნული ინსტიტუტების, აშშ დაავადებათა კონტროლის ცენტრის, ევროპის დაავადებათა კონტროლის ცენტრის ხელმძღვანელ პირებთან. შეხვედრები იყო მეტად პროდუქტიული და ორმხრივ სასარგებლო. განვიხილეთ ჩვენს ინსტიტუციებს შორის თანამშრომლობის განვითარების პერსპექტივები. განსაკუთრებით აღვნიშნავ შეხვედრას ევროპის დაავადებათა კონტროლის ცენტრის (ECDC) დირექტორთან  ქალბატონ ანდრეა ამონთან.    მნიშვნელოვანი იყო აგრეთვე შეხვედრა  ინგლისის საზოგადოებრივი ჯანმრთელობის სააგენტოს (Public Health England) ხელმძღვანელთან.  მოგეხსენებათ, რომ ჩვენ ვთანამშრომლობდით ევროკავშირის ტვინინგის „გარემოს ჯანმრთელობის ინსტიტუციონალური განმტკიცება საქართველოში“ პროექტის ფარგლებში. შევთანხმდით, რომ მიუხედავათ ტვინინგის პროექტის დასრულების შემდეგ თანამშრომლობა კვლავ გაგრძელდება და გაფართოვდება ბილატერალურ დონეზე. აღნიშნულის კარგი მაგალითია Public Health England-ის სერიოზული მხარდაჭერა ტყვიის მომატებული რაოდენობის შესაძლო წყაროების კვლევაში რადიოიზოტოპური მეთოდით, რომელიც ამჟამად მიმდინარეობს.
მიზანშეწონილად მიგვაჩნია, დავამყაროთ და განვავითაროთ ორმხრივი ურთიერთობა სხვადასხვა ქვეყნის საზოგადოებრივი ჯანმრთელობის წამყვან ინსტიტუტებთან, რაც მეტად მნიშვნელოვანი იქნება, როგორ ჩვენი ცენტრის, ასევე საქართველოს მთელი საზოგადოებრივი ჯანდაცვის სისტემის განვითარებისათვის.
IANPHI–ის შემდეგი  შეხვედრა ჩატარდება 2020 წელს ბრაზილიაში. 


 
